
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. Նախագծի 1-ին հավելվածին կից ներկայացված Ձև 4-ում, Ձև 7-ի 2-րդ էջում, Ձև 8-ի 2-րդ էջում, Ձև 10-ում, Ձև 11-ում և Ձև 13-ում «Ծանոթություն՝» բառն անհրաժեշտ է հանել: Նույն դիտողությունը վերաբերում է նաև 2-րդ հավելվածին կից ներկայացված ձևերին: 
2. Նախագիծն անհրաժեշտ է համաձայնեցնել շահագրգիռ մարմինների հետ:


	Ընդունվել է:

Ընդունվել է:

	2.
	ՀՀ արտաքին գործերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

	3.
	ՀՀ ֆինանսների նախարարություն
	Դիտողություններ և առաջարկություններ չկան:

	Ընդունվել է ի գիտություն:


	4.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:

	5.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ գլխավոր դատախազություն
	Դիտողություններ և առաջարկություններ չկան:
	Ընդունվել է ի գիտություն:

	7.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ներկայացվել:

	

	8.
	ՀՀ վարչապետի աշխատակազմի իրավաբանական վարչություն
	1. Որոշման նախագծի 1-ին հավելվածի՝

1) 14-րդ կետում առաջարկում ենք քննարկել «անհարգելի պատճառներով» եզրույթի բովանդակությունը պարզաբանելու հարցը՝ հաշվի առնելով այն հանգամանքը, որ զորակոչիկի համար անհարգելի պատճառով չներկայանալը հանգեցնելու է վերջինիս համար ոչ բարենպաստ հետևանքների:
2) 25-րդ կետն անհրաժեշտ է համապատասխանեցնել «Զինվորական ծառայության և զինծառայողի կարգավիճակի մասին» ՀՀ օրենքի /այսուհետ՝ օրենք/ 25-րդ հոդվածի 1-ին մասին, իսկ որոշման նախագծի 2-րդ հավելվածի 20-րդ կետը՝ օրենքի 25-րդ հոդվածի 7-րդ մասին:

3) 33-րդ կետն անհրաժեշտ է համապատասխանեցնել օրենքի 26-րդ հոդվածի 1-ին մասին՝ բացառություն սահմանելով նույն հոդվածի 5-րդ մասի վերաբերյալ:

2. Նախագծի 2-րդ հավելվածի 22-րդ կետի երկրորդ նախադասությունից պարզ չէ, թե նշված կարգավորումը ինչպիսի փոխկապակցվածություն ունի սպայական կազմի պարտադիր զինվորական ծառայության զորակոչվող քաղաքացիների ծանուցման գործընթացի հետ:
	Ընդունվել է, 14-րդ կետը խմբագրվել է:
Ընդունվել է, 1-ին հավելվածի 25-րդ կետը և 2-րդ հավելվածի 20-րդ կետը խմբագրվել են:

Ընդունվել է, 33-րդ կետում կատարվել է անհրաժեշտ լրացում:

Ընդունվել է, 22-րդ կետի երկրորդ նախադասությունը հանվել է:

	9.
	ՀՀ մարդու իրավունքների պաշտպան
	1. Նախագծի 1-ին հավելվածով հաստատված կարգի 8-րդ և 30-րդ, ինչպես նաև Նախագծի 2-րդ հավելվածով հաստատված կարգի 7-րդ և 22-րդ կետերով սահմանվում է, որ քաղաքացուն, բացի փաստաթղթային եղանակից, կարող են ծանուցել նաև էլեկտրոնային եղանակով: Դրույթների տառացի մեկնաբանությունից կարելի է ենթադրել, որ էլեկտրոնային եղանակով ծանուցումը կոնկրետ քաղաքացու համար կարող է հանդիսանալ ծանուցման միակ եղանակը:

Խնդիրն այն է, որ այդ պարագայում կարող է հարց առաջանալ այն դեպքում, երբ քաղաքացին չունենա էլեկտրոնային փոստ կամ իր էլեկտրոնային փոստի հասցեն տրամադրած չլինի զինկոմիսարիատին:

Ավելին, Նախագծով սահմանված չէ, թե որն է համարվում էլեկտրոնային եղանակով ծանուցում, ինչպես են քաղաքացուն տեղեկացնում էլեկտրոնային եղանակով ծանուցման հնարավորության մասին: Եթե էլեկտրոնային եղանակով ծանուցումը կատարվում է քաղաքացու էլեկտրոնային փոստի հասցեին հաղորդագրություն ուղարկելու միջոցով, Նախագծով սահմանված չէ, թե ինչպես է քաղաքացին ներկայացնում այդ հասցեն, և արդյոք քաղաքացին իրավունք ունի չներկայացնել էլեկտրոնային փոստի հասցե՝ պահանջելով ծանուցումն իրականացնել միայն փաստաթղթային եղանակով:

Ելնելով վերոգրյալից՝ անհրաժեշտ է ևս մեկ անգամ քննարկել էլեկտրոնային եղանակով քաղաքացուն ծանուցելու կարգը՝ հստակ ամրագրելով դրա իրականացման ձևերը, նախատեսելով այնպիսի կարգավորումներ, որոնք թույլ կտան կատարել էլեկտրոնային ծանուցում այն պարագայում, երբ քաղաքացին ունի այդպիսին ստանալու իրական հնարավորություն ինչպես նաև կարգավորումներ սահմանել առ այն, որ քաղաքացին իրավունք ունի հրաժարվել էլեկտրոնային եղանակով ծանուցումից՝ պահանջելով ծանուցումն իրականացնել միայն փաստաթղթային եղանակով:

Բացի այդ, դրույթների տարակերպ մեկնաբանությունից զերծ մնալու նպատակով Նախագծի մյուս դրույթների համանմանությամբ (օրինակ՝ Կարգ 1-ի 9-րդ կետ) անհրաժեշտ է վերը նշված կետերում «քաղաքացուն» բառից առաջ լրացնել «զորակոչի ենթակա» բառերը:

2. Կարգ 1-ի 9-րդ և Կարգ 2-ի 7-րդ կետերով սահմանվում է, որ շարքային կազմի պարտադիր զինվորական զորակոչի ենթակաքաղաքացիները պարտավոր են ծանուցման մեջ նշված ժամկետում ներկայանալ իրենց հաշվառման վայրի զինվորական կոմիսարիատ, իսկ դրա անհնարինության դեպքում՝ առավել մոտ զինվորական կոմիսարիատ:

Պետք է նշել, որ Նախագծով չի բացահայտվում զինվորական կոմիսարիատի հետագա գործողությունները այն դեպքում, երբ զորակոչի ենթակա անձը ներկայանում է ոչ թե հաշվառման, այլ առավել մոտ զինվորական կոմիսարիատ: Մասնավորապես՝ բացահայտված չէ, թե արդյոք հաշվառումն իրականացնում է տվյալ զինվորական կոմիսարիատում, թե նրա վերաբերյալ տվյալները հաշվառման նպատակով փոխանցվում են հաշվառման վայրի զինվորական կոմիսարիատ:

Ելնելով վերոգրյալից՝ առաջարկում ենք Նախագծով հստակեցնել զինվորական կոմիսարիատի գործողությունները, երբ զորակոչի ենթակա անձը ներկայանում է ոչ թե հաշվառման, այլ առավել մոտ զինվորական կոմիսարիատ:

Բացի այդ, առաջարկում ենք նաև Կարգ 1-ի 9-րդ կետում վերացնել տեխնիկական վրիպակը և «պարտադիր զինվորական» բառից հետո լրացնել «ծառայության» բառը:

3. Կարգ 1-ի 14-րդ և Կարգ 2-ի 13-րդ կետերով սահմանվում է, որանհարգելի պատճառներով զինվորական կոմիսարիատ կամ առողջական վիճակի հետազոտում և բժշկական փորձաքննություն իրականացնող մարմին չներկայացած զորակոչիկների տվյալները 3 աշխատանքային օրվա ընթացքում հաղորդվում են ոստիկանության համապատասխան ստորաբաժանումներին՝ նրանց հայտնաբերելու և համապատասխան զինվորական կոմիսարիատ ներկայացնելու հարցում աջակցության համար:



Խնդիրն այն է, որ Նախագիծը մանրամասն չի կարգավորում այն հետևանքները, որոնք կարող են առաջ գալ ոստիկանություն համապատասխան տվյալների ներկայացումից հետո, ինչը գործնականում կարող է տարակերպ մեկնաբանվել և որոշակի չէ իրավունքի սուբյեկտի համար:

Նախագծին կից շահագրգիռ մարմինների կողմից և հանրային քննարկման արդյունքներով ներկայացված առաջարկությունների վերաբերյալ կազմված տեղեկանքում ՀՀ վարչապետի աշխատակազմի իրավաբանական վարչության կողմից ներկայացված առաջարկության կապակցությամբ պարզաբանվել է, որ տվյալ պարագայում զորակոչիկի համար որևէ անբարենպաստ հետևանքներ չեն առաջանում, ոստիկանության տարածքային ստորաբաժանումների կողմից իրականացվում միայն որոնողական աշխատանք և զորակոչիկին հորդորում՝ ներկայանալու զինկոմիսարիատ:

Ելնելով վերոգրյալից՝ առաջարկում ենք ևս մեկ անգամ քննարկել Կարգ 1-ի 14-րդ և Կարգ 2-ի 13-րդ կետերը վերաձևակերպելու հարցը: 
4. Կարգ 1-ի 23-րդ և Կարգ 2-ի 18-րդ կետերով նախատեսվում է Օրենքով սահմանված դեպքերում տարկետման իրավունքից օգտվող և զինված ուժեր զորակոչվելու ցանկություն հայտնած քաղաքացուն նրա դիմումի համաձայն ընդհանուր հիմունքներով զորակոչելու հնարավորություն: Վերը նշված կարգավորումը բխում է «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 6-րդ մասի պահանջներից, որտեղ հստակ նշվում են այն տարկետման հիմքերը, որոնց պարագայում քաղաքացին կարող է իր դիմումի համաձայն զորակոչվել պարտադիր զինվորական ծառայության: Այդ հիմքերի մեջ տրամաբանականորեն ներառված չէ առողջական վիճակի պատճառով տարկետման հիմքը:

Մինչդեռ, կարգերով առաջարկվող ձևակերպումը կարող է դրույթի տարակերպ մեկնաբանման առիթ հանդիսանալ և մեկնաբանվել որպես Օրենքով սահմանված բոլոր հիմքերով (այդ թվում՝ առողջական) տարկետման իրավունք ունեցող քաղաքացիներին տրված հնարավորություն:

Ելնելով վերոգրյալից՝ առաջարկում ենք Կարգ 1-ի 23-րդ և Կարգ 2-ի 18-րդ կետերը համապատասխանեցնել Օրենքի 22-րդ հոդվածի 6-րդ մասին:
5. Կարգ 1-ի 25-րդ և 27-րդ կետերով ամրագրվում է համապատասխանաբար Մարզային (Երևանի քաղաքային) և Հանրապետական զորակոչային հանձնաժողովների ստեղծման կարգը, ինչպես նաև աշխատակարգը: Համապատասխան հանձնաժողովի կազմում ընդգրկվում է հանձնաժողովի նախագահը, անդամները և քարտուղարը: Միևնույն ժամանակ, նշվում է, որ համապատասխան հանձնաժողովն իր աշխատանքները կազմակերպում է նիստերի միջոցով: Նիստն իրավազոր է, եթե նիստին մասնակցում են հանձնաժողովի անդամների կեսից ավելին:

Ընդ որում, Հանրապետական հանձնաժողովի անհատական կազմը հաստատվում է պարտադիր զինվորական ծառայության զորակոչը հայտարարելու մասին Հայաստանի Հանրապետության կառավարության որոշմամբ:

Հարկ է նկատել, որ ՀՀ կառավարության որոշմամբ հաստատվում է միայն հանձնաժողովի անհատական կազմը և աշխատակարգը, սակայն չի սահմանվում հանձնաժողովի անդամների թվաքանակը, ինչը կարող է գործնականում խնդիրներ առաջացնել և տարբեր թվականակ անդամներ ունեցող հանձնաժողովներ ձևավորելու պատճառ հանդիսանալ: 

Ելնելով վերոգրյալից՝ առաջարկում ենք Կարգ 1-ի 25-րդ և 27-րդ կետերում սահմանել նաև համապատասխան հանձնաժողովի անդամների թվաքանակը:

Վերը նշված փոփոխությունը անհրաժեշտ է կատարել նաև Կարգ 2-ում՝ սահմանելով նաև պահեստազորի սպաների զորակոչի մանդատային հանձնաժողովների անդամների թվաքանակը:

6. Կարգ 1-ի 25-րդ և 27-րդ կետերով ամրագրվում է համապատասխանաբար Մարզային (Երևանի քաղաքային) և Հանրապետական զորակոչային հանձնաժողովների եզրակացությունների ընդունման կարգը, համաձայն որի՝ եզրակացություններն ընդունվում են բաց քվեարկությամբ և ձայների պարզ մեծամասնությամբ:

Անհրաժեշտ է նկատի ունենալ, որ Օրենքի 25-րդ հոդվածի բովանդակությունից բխում է, որ Մարզային (Երևանի քաղաքային)զորակոչային հանձնաժողովի եզրակացությունները հիմնականում նախնական են և դրանք քննարկվում են Հանրապետական զորակոչային հանձնաժողովի կողմից, իսկ Հանրապետական զորակոչային հանձնաժողովի որոշումները ներկայացվում են ՀՀ պաշտպանության նախարարին: Ուստի անհրաժեշտ է ապահովել հանձնաժողովի բոլոր անդամների կարծիքների ուսումնասիրությունը համապատասխանաբար վերադաս հանձնաժողովում և ՀՀ պաշտպանության նախարարի կողմից:

Ելնելով վերոգրյալից՝ առաջարկում ենքՀՀ կառավարության 2018 թվականի ապրիլի 12-ի թիվ 405-Ն որոշման 61-րդ կետի օրինակով Կարգ 1-ի 25-րդ և 27-րդ կետերը լրացնել հետևյալ բովանդակությամբ նոր նախադասությամբ. Ընդունված եզրակացության հետ համաձայն չլինելու դեպքում հանձնաժողովի անդամն իրավունք ունի ներկայացնել հատուկ կարծիք, որը կցվում է եզրակացությանը::

Վերը նշված փոփոխությունը անհրաժեշտ է կատարել նաև Կարգ 2-ում՝ սահմանելով նաև պահեստազորի սպաների զորակոչի մանդատային հանձնաժողովների անդամների կողմից հատուկ կարծիք ներկայացնելու հնարավորություն:

7. Կարգ 1-ի 28-րդ կետի 5-րդ ենթակետով սահմանվում է, որ Հանրապետական զորակոչային հանձնաժողովը քննարկում է մարզային (Երեւանի քաղաքային) զորակոչային հանձնաժողովների, ինչպես նաեւ իրավասու բժշկական հանձնաժողովների և զինվորական կոմիսարիատների (զինվորական կոմիսարների) գործունեության կամ կայացրած եզրակացությունների (որոշումների) վերաբերյալ ներկայացված առաջարկությունները և քննարկման արդյունքների մասին 10 աշխատանքային օրվա ընթացքում հայտնում է դիմումատուին:

Պետք է նկատել, որ նշված դրույթում օգտագործվում է միայն «առաջարկություններ» եզրույթը, մինչդեռ, Օրենքի 17-րդ հոդվածի 5-րդ մասի համաձայն՝ քաղաքացին իրավունք ունի ծանոթանալու իր առողջական վիճակի հետազոտման և բժշկական փորձաքննության ընթացքին և ստանալու դրանց արդյունքներով տրված եզրակացություններն ու այլ փաստաթղթերը, ներկայացնելու առաջարկություններ, բացատրություններ կամ առարկություններ, սույն օրենքով և այլ օրենքներով սահմանված կարգով բողոքարկելու իր առողջական վիճակի վերաբերյալ տրված եզրակացությունը:

Ելնելով վերոգրյալից՝ առաջարկում ենք Կարգ 1-ի 28-րդ կետի 5-րդ մասը համապատասխանեցնել Օրենքի 17-րդ հոդվածի 5-րդ մասին:

8. Կարգ 1-ի 31-րդ և Կարգ 2-ի 23-րդ կետերով սահմանվում է, որ ծանուցագրում նշված օրը զինվորական կոմիսարիատ ներկայանալիս զինվորական կոմիսարիատում ստուգվում է զինվորական ծառայության զորակոչվելու համար անհրաժեշտ փաստաթղթերի առկայությունը, այդ թվում՝ հանրային ծառայությունների համարանիշի (կամ փոխարինող համարի) գրառումը:

Պետք է նշել, որ ձևակերպումներից հստակ չէ, թե որն է համարվում հանրային ծառայությունների համարանիշին փոխարինող համար: Եթե, խոսքը վերաբերում է հանրային ծառայությունների համարանիշ ստանալուց հրաժարվելու դեպքերին, որի դեպքում ոչ թե տրվում է դրան փոխարինող համար, այլ՝ հանրային ծառայությունների համարանիշ չստանալու վերաբերյալ տեղեկանք («Հանրային ծառայությունների համարանիշի մասին» ՀՀ օրենքի 6-րդ հոդվածի 5-րդ մաս):

Ելնելով վերոգրյալից՝ առաջարկում ենք Կարգ 1-ի 31-րդ և Կարգ 2-ի 23-րդ կետերում նշված ձևակերպումը համապատասխանեցնել «Հանրային ծառայությունների համարանիշի մասին» ՀՀ օրենքի 6-րդ հոդվածի 5-րդ մասում նշված ձևակերպմանը:
9. Կարգի 31-րդ կետով սահմանվում է, որ ծանուցագրում նշված օրը զինվորական կոմիսարիատ ներկայանալիս զինվորական կոմիսարիատում ստուգվում է զինվորական ծառայության զորակոչվելու համար անհրաժեշտ փաստաթղթերի առկայությունը, այդ թվում՝ պաշտպանական բնույթի հասարակական կազմակերպություններում դասընթացներ ավարտած լինելու վկայականների առկայությունը:

Նման ձևակերպումը բխում է Օրենքի 18-րդ հոդվածի 3-րդ մասի պահանջներից: Սակայն ինչպես Օրենքով, այնպես էլ Նախագծով չի բացահայտվում, թե երբ կարող է հասարակական կազմակերպությունը համարվել պաշտպանական բնույթի:

Ելնելով վերոգրյալից՝ առաջարկում ենք Նախագծով բացահայտել պաշտպանական բնույթի հասարակական կազմակերպության էությունը:

10. Նախ պետք է նշել, որ չնայած Նախագծի 1-ին հավելվածով հաստատված է նաև Ձև 3, սակայն Կարգ 1-ում նման ձև նախատեսված չէ, ուստի առկա չէ նաև դրա վերաբերյալ կարգավորումներ: Բացի այդ, Ձև 3-ի բովանդակությունից երևում է, որ դրանում գրառումներ կատարելու իրավասություն ունի միայն զորակոչիկի ընտանեկան պայմանների ուսումնասիրությունն իրականացրած անձը և համապատասխան զինվորական կոմիսարը:

Մինչդեռ, «Անձնական տվյալների պաշտպանության մասին» ՀՀ օրենքի 15-րդ հոդվածի 2-րդ մասի համաձայն՝ տվյալների սուբյեկտն իրավունք ունի ծանոթանալու իր անձնական տվյալներին, մշակողից պահանջելու ուղղել, ուղեփակել կամ ոչնչացնել իր անձնական տվյալները, եթե անձնական տվյալներն ամբողջական կամ ճշգրիտ չեն կամ հնացած են կամ ձեռք են բերվել անօրինական ճանապարհով կամ անհրաժեշտ չեն մշակելու նպատակներին հասնելու համար:

Պետք է նշել նաև, որ Մարդու իրավունքների պաշտպանին հասցեագրվել են բողոքներ զորակոչիկների ընտանեկան պայմանների ուսումնասիրության արդյունքների ոչ ճիշտ արձանագրման վերաբերյալ, որոնց մասին քաղաքացիները տեղեկացել են բավական ուշ և հնարավորություն չեն ունեցել իրենց առարկությունները և դիտողությունները ներկայացնել դրանց ճշգրտության վերաբերյալ:

 Ելնելով վերոգրյալից՝ առաջարկում ենք Կարգ 1-ում սահմանել կարգավորումներ Ձև 3-ի վերաբերյալ, որի մեջ նշել նաև, որ համապատասխան փաստաթուղթը ծանոթացման նպատակով տեղում տրամադրվում է տվյալների սուբյեկտին, և վերջինս կարող է համապատասխան դիտողություններ և առարկություններ ներկայացնել փաստաթղթում արձանագրված տվյալների ճշգրտության վերաբերյալ: Առաջարկում ենք, ըստ այդմ, 
Ձև 3-ում համապատասխան տեղ նախատեսել նաև տվյալների սուբյեկտի դիտողությունների և առարկությունների, ինչպես նաև ստորագրության համար:

11. Դեռևս 2017 թվականի օգոստոսի 28-ի թիվ 01/15.2/3459-17 գրությամբ ՀՀ պաշտպանության նախարարություն էր ներկայացվել «Հայրենիքի պաշտպանությանը մասնակցելու» ծանուցագրի ձևանմուշ, որը քննարկվել է նաև ՀՀ մարդու իրավունքների պաշտպանին առընթեր զինծառայողների իրավունքների հարցերով փորձագիտական խորհրդի՝ 2017 թվականի մարտի 2-ին տեղի ունեցած նիստում՝ խորհրդի անդամ հոգեբանների մասնակցությամբ: 

Առաջարկում ենք նախագծում տեղ գտած ծանուցագրերի ձևերի բովանդակությունը համապատասխանեցնել 2017 թվականի օգոստոսի 28-ի թիվ 01/15.2/3459-17 գրությամբ առաջարկված ծանուցագրի ձևանմուշին:

	Ընդունվել է, 1-ին հավելվածի 8-րդ, 10-րդ, 30-րդ և 2-րդ հավելվածի 7-րդ, 9-րդ ու 22-րդ կետերում կատարվել են անհրաժեշտ փոփոխություններ:
Ընդունվել է:

Ընդունվել է, 1-ին հավելվածի 9-րդ և 2-րդ հավելվածի 8-րդ կետերում կատարվել են անհրաժեշտ լրացումներ:

Ընդունվել է, հավելված 1-ի 9-րդ կետը խմբագրվել է:

Ընդունվել է, 1-ին հավելվածի 14-րդ և 2-րդ հավելվածի 13-րդ կետերը խմբագրվել են:
Ընդունվել է, 1-ին հավելվածի 23-րդ և 2-րդ հավելվածի 18-րդ կետերի առաջին նախադասությունները խմբագրվել են:
Ընդունվել է մասամբ, գտնում ենք, որ կոնկրետ թվաքանակի սահմանումը գործնականում կարող է խնդիրներ առաջացնել և հանգեցնել սույն որոշման մեջ հետագայում փոփոխություններ կատարելու անհրաժեշտության, որի պարագայում 1-ին հավելվածի 25-րդ և 2-րդ հավելվածի 27-րդ կետերում ամրագրվել է առնվազն 5 անձից բաղկացած հանձնաժողովների կազմը:

Ընդունվել է, 1-ին հավելվածի 25-րդ, 27-րդ և 2-րդ հավելվածի 20-րդ կետերում կատարվել է առաջարկվող լրացումը:

Ընդունվել է, 1-ին հավելվածի 28-րդ կետի 5-րդ ենթակետում կատարվել է առաջարկվող լրացումը:

Ընդունվել է, 1-ին հավելվածի 31-րդ և 2-րդ հավելվածի 23-րդ կետերը խմբագրվել են:

Պաշտպանական բնույթի հասարակական կազմակեր-պության էության բացահայտումը նախագծի կարգավորման առարկայից դուրս է, այն ամրագրվում է կազմակերպության գրանցված կանոնադրությամբ (օրինակ՝ ԴՕՍԱԱՖ-ը), իսկ դասընթացները կազմակերպվում են պայմանագրային կարգով:
Ընդունվել է, 1-ին հավելվածի 15-րդ կետում և Ձև 3-ում կատարվել են անհրաժեշտ լրացումներ:

Ընդունվել է, հաշվի առնելով ներկայացված ձևանմուշի բովանդակությունը, 1-ին հավելվածի N 13 և 2-րդ հավելվածի N 10 ձևերը լրամշակվել են:




